
KOMUNIKATË PËR SHTYP 

Shkenca është zbavitëse me Klubet shkencore të nxënësve 
 

Ekspozita e projekteve të realizuara nga anëtarët e Klubit shkencor të nxënësve 
është mbajtur sot në Shkollën fillore "Bllazhe Koneski" në Veles. Klubet e 
përkrahura nga populli amerikan, përmes Projektit të USAID-it për arsim fillor (PEP), 
ndihmojnë në përmirësimin e notave të nxënësve dhe në motivimin e tyre për 
vazhdimin e arsimit në fushën e shkencës, teknologjisë, inxhinierisë dhe 
matematikës.  
 
"Dëshirojmë t'i frymëzojmë nxënësit e shkollave fillore, duke ia prezantuar 
aktivitetet zbavitëse dhe interesante, me të cilat promovohet hulumtimi i 
përjetshëm në fushën e shkencës" ka theksuar Keith Prenton, Udhëheqës i 
Projektit PEP. "Klubet shkencore e mundësojnë hulumtimin, hetimin dhe zbulimin e 
lëndëve shkencore në mjedis mësimor të posaçëm, që shpesh herë është më 
tepër nxitës sesa mësonjëtoret klasike" ke cekur ai.  
 
Më shumë se 200 njerëz e kanë vizituar ekspozitën, përfshirë edhe 
mësimdhënësit, nxënësit, prindërit, drejtorët e shkollave, këshilltarët dhe 
inspektorët arsimorë. PEP i ka dorëzuar certifikata mësimdhënësve dhe nxënësve 
që i kanë udhëhequr Klubet shkencore të nxënësve.  
 
Komponenta e matematikës dhe shkencës së PEP-it, që menaxhohet nga 
Universiteti Indiana në bashkëpunim me Qendrën maqedonase për edukim 
qytetar, punon me Ministrinë e arsimit dhe shkencës për përmirësimin e 
mësimdhënies së matematikës dhe shkencës, trajnimin e mësimdhënësve dhe 
përgatitjen e materialeve për mundësimin e të menduarit kritik tek nxënësit, si 
dhe aftësive për zgjidhjen e problemeve.  
 
  
SHËNIM PËR REDAKTORËT: 
Që nga viti 1993, populli amerikan ka investuar rreth 500 milionë dollarë 
amerikanë në Maqedoni përmes USAID-it. USAID është duke implementuar 
projekte me të cilat krijohen vende të punës, zvogëlohet korrupsioni dhe 
përgatiten studentët e Maqedonisë për forcën e punës. Këto nisma e përkrahin 
tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, 
ju lutemi vizitoni: http://macedonia.usaid.gov/  
 


